
ABSTRAK 

Sistem kuiz e-pembelajaran java ini merupakan sistem untuk menjawab kuiz dan ia juga turut dilengkapi dengan 

nota-nota bagi kursus java. Bahan kursus yang terdapat di dalam sistem ini boleh diakses tanpa perlu log masuk 

ke dalam sistem tetapi untuk menjawab kuiz pelajar perlu log masuk terlebih dahulu. Sistem ini merupakan sistem 

berdasarkan web yang boleh dilayari melalui internet. Objektif utama sistem ini adalah untuk menilai pelajar 

mengikut tahap kefahaman mereka masing-masing dimana mereka diberi kebebasan menjawab kuiz pada bila-

bila masa apabila mereka sudah mempunyai tahap kefahaman yang lebih baik bagi sesuatu topik. Tempoh masa 

yang diberikan kepada pelajar untuk menyelesaikan semua set kuiz adalah dihadkan sehingga sebelum sesi 

pembelajaran terakhir tamat. Teknologi yang digunakan untuk membangunkan laman web ini adalah PHP, CSS 

dan Javascript. MySQL database digunakan sebagai pangkalan data bagi sistem ini. Terdapat beberapa set soalan 

kuiz dalam sistem ini yang boleh dipilih oleh pelajar. Pemarkahan juga akan direkodkan ke dalam pangkalan data 

supaya pelajar boleh mengenal pasti tahap kefahaman mereka. 

 

1 PENGENALAN 

 

Sejak beberapa abad yang lalu, penggunaan internet telah meningkat dengan mendadak dan 

telah menjejaskan semua aspek kehidupan seharian kita. Internet mempunyai berjuta-juta 

jaringan domestik, akademik, perniagaan, dan rangkaian kerajaan, yang membawa pelbagai 

jenis maklumat. Justeru itu, perkara ini telah membawa kepada internet sebagai bahan yang 

berguna untuk membuat penyelidikan dan pembelajaran. Dari segi akademik, hasil daripada 

penggunaan internet yang meningkat dengan mendadak ini telah menyebabkan wujudnya 

sistem e-pembelajaran berdasarkan web dan secara tak langsung membuka peluang bagi 

pembelajaran jarak jauh. 

 

            Memandangkan e-pembelajaran telah diterima baik oleh semua pengguna, keperluan 

untuk menguji dan menilai pelajar atas talian juga meningkat. Kemunculan e-ujian telah 

membuat penilaian dan maklum balas keputusan lebih mudah, lebih cepat dan lebih tepat 

kerana kurang campur tangan manusia. Memandangkan penggunaan komputer semakin 

meluas, keupayaan mereka digunakan sebagai alat pembelajaran dan alat penilaian menjadi 

tidak ternilai, membantu pelajar dan mengurangkan beban kerja pengajar (Burguillo 2001; 

Crisp 2001). 

            Ujian dan penilaian merupakan sebahagian daripada struktur pembelajaran tradisional 

yang sedia ada. Tujuan ujian dan penilaian ini adalah untuk mengenal pasti sejauh mana 

objektif pembelajaran yang telah dicapai dan menilai tahap pengetahuan bahan kursus pelajar. 

Di samping itu, pengajar juga boleh mengenal pasti topik apa yang mudah difahami dan topik 

yang mana yang perlu diberikan lebih penekanan.  

            Kaedah penilaian sedia ada bagi menilai kefahaman pelajar ialah dengan mengadakan 

kelas tutorial dan memberi soalan tutorial untuk dijawab. Tetapi ini akan menimbulkan masalah 

dimana pelajar yang mempunyai tahap kefahaman yang pantas akan lebih cenderung untuk 

menjawab soalan yang diberikan. Masalah ini boleh diatasi dengan memperkenalkan sistem 

menjawab kuiz secara atas talian dimana pelajar boleh mengunakan sistem ini tanpa batasan 

tempat dan masa dan boleh menjawab kuiz yang diberikan setelah mempunyai fahaman yang 

lebih baik terhadap sesuatu topik dalam subjek java. 

 

2 PENYATAAN MASALAH 

 

 

i. Pelajar 

Seperti yang sedia maklum, kaedah penilaian yang dijalankan dalam kaedah 

pembelajaran tradisional yang sedia ada ialah dengan mengadakan kelas tutorial dan 

memberikan soalan tutorial yang perlu dijawab semasa di dalam kelas. Perkara ini akan 

menimbulkan masalah kerana tahap kefahaman setiap pelajar adalah berbeza-beza dan 

ini akan menyebabkan hanya pelajar yang mempunyai tahap kefahaman yang pantas 

sahaja yang akan mengambil bahagian dalam aktiviti kelas manakala pelajar yang tidak 

mempunyai keupayaan untuk memahami kursus dengan cepat akan mulai merasa 

kurang bersemangat untuk meneruskan pembelajaran dan seterusnya akan menjejaskan 

pengajian mereka. 

Berdasarkan soal selidik yang telah dijalankan, kebanyakan pelajar memberi maklum 

balas dimana mereka lebih memilih untuk diberikan kebebasan menjawab kuiz secara 

atas talian bagi menilai tahap kefahaman mereka, akan tetapi ada juga yang tidak 

bersetuju dengan kuiz atas talian kerana mereka risau akan besar kemungkinan 

berlakunya peniruan dengan adanya sistem ini. 

 

ii. Pensyarah 

Kaedah pembelajaran tradisional tertumpu kepada penilaian di dalam kelas dimana 

pelajar dinilai berdasarkan penyertaan di dalam kelas dan pensyarah hanya dapat 

menilai tahap kefahaman pelajar yang aktif sahaja. Selain itu, masa dan keberkesanan 

sesuatu topik pensyarah terikat dengan silibus dan tempoh masa pembelajaran Ini akan 

menyebabkan pelajar yang kurang memahami bahan kursus semakin ketinggalan dalam 

pelajaran.   

 

Bagi sistem e-pembelajaran yang sedia ada pula, pensyarah yang mengendalikan kursus 

atas talian tidak dapat memastikan dan menilai penglibatan pelajar yang mengikuti 

kursus e-pembelejaran java ini. Pada masa yang sama pensyarah juga tidak dapat 

memastikan pelajar meneruskan kursus sepenuhnya. 

3 OBJEKTIF KAJIAN 
 
 

Sistem ini dibangunkan bagi memenuhi beberapa objektif berikut: 

 

i. Untuk mereka bentuk sistem yang berupaya untuk menarik minat pelajar, mesra 

pengguna dan kadar layaran yang cepat bagi menggalakkan pelajar mengunakan sistem 

ini dengan lebih kerap. 

ii. Membangunkan sebuah sistem yang dapat membantu pelajar memantau tahap 

peningkatan mereka dalam kursus java melalui kuiz atas talian. 

iii. Menghasilkan sebuah sistem yang dapat memberikan persekitaran proses pembelajaran 

yang berkualiti. 

Berdasarkan hasil soal selidik yang telah dijalankan, majoriti pelajar bersetuju untuk 

mempunyai kebebasan menjawab kuiz atas talian dimana mereka boleh menjawab pada bila-

bila dan dimana sahaja. Terdapat juga segelintir pelajar yang tidak bersetuju dengan kuiz atas 

talian kerana takut akan berlakunya peniruan semasa menjawab kuiz tersebut. 

 
4 METOD KAJIAN 

 
 
Metodologi yang digunakan bagi membangunakan sistem ini adalah “The ADDIE Model”. 

ADDIE merupakan akronim bagi Analyze, Design, Develop, Implement, dan Evaluate. 

 

            Model ADDIE adalah model reka bentuk pengajaran yang sistematik yang terdiri 

daripada lima fasa. Model ini adalah merupakan sebuah pendekatan yang digunakan untuk 

membangunkan bahan kursus pengajaran. Model ini telah diguna pakai oleh pembangun sebagai 

kaedah piawai kerana fleksibilitinya. 

 

 

 

        
 
 
 
 

Fasa Analisis

Fasa Reka 
Bentuk

Fasa 
Pembangunan

Fasa 
Pelaksanaan

Fasa Penilaian

Cop
yri

gh
t@

FTSM



5 

 
 
 

PTA-FTSM-2018-083 
 

 

4.1 Fasa Analisis 

 
Fasa analisis menglibatkan aktiviti pengenalpastian masalah, matlamat dan objektif untuk 

pembangun sistem. Analisis juga menitik berat persekitaran pembelajaran, sebarang kekangan, 

pilihan penyampaian dan garis masa untuk projek. 

 
4.2 Fasa Reka Bentuk 

Proses yang sistematik untuk menetukan objektif pembelajaran, instrumen penilaian, latihan, 
kandungan, analisis perkara, perancangan pelajaran, dan pemilihan media. Sistematik 
bermaksud, kaedah yang teratur dan logik dalam mengenalpasti, membangun dan menilai satu 
set strategi perancangan untuk mencapai matlamat projek. 

 
4.3 Fasa Reka Pembangunan 

Dalam fasa pembangunan, penciptaan kandungan dan bahan pembelajaran berdasarkan fasa 

reka bentuk. Pembangun mencipta dan menyusun aset kandungan yang dicipta dalam fasa reka 

bentuk, ini termasuk reka bentuk papan cerita dan grafik serta integrasi sebarang teknologi e-

pembelajaran. Pengaturcara membangun dan mengintegrasikan teknologi dan penguji 

melakukan prosedur debugging. Projek ini dikaji semula dan disemak mengikut maklum balas 

yang diberikan. 

 

 

 
4.4 Fasa Reka Pelaksanaan 

Fasa ini memberi tumpuan kepada membangunkan prosedur untuk melatih kedua-dua 

pensyarah dan pelajar. Latihan pensyarah harus menerangkan kurikulum, hasil pembelajaran 

dan kaedah penyampaian pembelajaran dan pengujian. Persediaan untuk pelajar termasuk 

melatih mereka pada peralatan baharu (perisian atau perkakasan) dan pendaftaran kursus atas 

talian. Pelaksaan termasuk penilaian reka bentuk 

 
4.5 Fasa Penilaian 

Penilaian perlu dilakukan secara berterusan sepanjang proses reka bentuk bagi memastikan 

semua matlamat yang dinyatakan dalam proses pembelajaran dapat memenuhi keperluan yang 

ditetapkan. Objektif lain dalam fasa ini ialah untuk mengenal pasti prestasi kerja semasa 

menyiapkan kursus ini. 

 
5 HASIL KAJIAN 

Sistem kuiz e-pembelajaran java ini menggunakan bahasa pengaturcaraan PHP dan HTML. 

Bahasa pengaturcaraan ini dipilih kerana bahasa ini boleh berinteraksi dengan pelbagai 

pangkalan data termasuklah MySQL, dimana penyimpanan data diletakkan. Perisian yang 

digunakan ialah Sublime Text Editor. 

Fail-fail yag mengandungi teks, HTML, CSS, Javascript dan kod PHP disimpan didalam folder 

yang terletak dalam pelayan dan boleh diakses tanpa menggunakan internet menerusi localhost. 

 

Rajah 1 Aktiviti Pembangunan Sistem kuiz e-Pembelajaran JAVA menggunakan Sublime 

Text Editor 

          Segmen pengatucaraan yang kritikal untuk diimplementasi adalah algoritma terhadap 

bagaimana sistem dapat memegang ID bagi membolehkan ia menyimpan maklumat ke dalam 

pangkalan data dengan menghantar atau memanggil ID yang dipegang. Pengatucaraan ini lebih 

kritikal untuk dilaksanakan kerana sekiranya ID menyimpan data yang salah dan tidak dapat 

mendapatkan maklumat jadi ini bermakna terdapat kesilapan pengatucaraan di dalam  koding 

tersebut. Sekiranya ID menyimpan maklumat yang betul dan dapat menghantar dan menerima 

maklumat dengan baik jadi proses peralihan daripada atu modul kepada satu modul yang lain 

menggunakan pengatucaraan PHP akan lebih mudah dilaksanakan. 

 

 

 

Rajah 2 Algoritma dan Pengatucaraan Bagi Mengenalpasti ID 

Rajah 5.2 menunjukkan algoritma bagi mengenal pasti sekiranya ID sudah diterima oleh sistem 

atau tidak. Fungsi SESSION untuk menyimpan maklumat bagi membolehkan untuk digunakan 

pada berbilang halaman. 

Untuk menyimpan maklumat di dalam pemboluh ubah SESSION, session_start() mesti 
dipanggil supaya SESSION dapat dicipta 

  

i. Antaramuka Pelajar 

Rajah 3 Laman kuiz 

Rajah 4 Laman progress prestasi pelajar 

 

Rajah 5 Laman kedudukan pelajar 

 

ii. Antaramuka Pensyarah 

Rajah 6 Laman Pengguna 

Rajah 7 Laman Menambah Kuiz 

 

Rajah 8 Laman Memadam Kuiz 

 
 

6 KESIMPULAN 

Sistem kuiz e-pembelajaran java ini merupakan sistem menjawab kuiz bagi kursus java. Pelajar 

boleh mengakses bahan kursus tanpa perlu log masuk ke dalam sistem tetapi untuk menjawab 

kuiz pelajar perlu log masuk terlebih dahulu. Sistem ini merupakan sistem berdasarkan web 

yang boleh dilayari melalui internet. Hasil projek ini mampu menilai pelajar mengikut tahap 

kefahaman mereka dan seterusnya mendorong pelajar untuk meneruskan pembelajaran 

